ԱՄՓՈՓԱԹԵՐԹ
«ՎԵՐԱՄՇԱԿՈՒՄ՝ ՄԱՔՍԱՅԻՆ ՏԱՐԱԾՔՈՒՄ», «ՎԵՐԱՄՇԱԿՈՒՄ՝ ՄԱՔՍԱՅԻՆ ՏԱՐԱԾՔԻՑ ԴՈՒՐՍ» ԵՎ «ՎԵՐԱՄՇԱԿՈՒՄ՝ ՆԵՐՔԻՆ ՍՊԱՌՄԱՆ ՀԱՄԱՐ» ՄԱՔՍԱՅԻՆ ԸՆԹԱՑԱԿԱՐԳԵՐՈՎ ՁԵՎԱԿԵՐՊՎԱԾ ԱՊՐԱՆՔՆԵՐԻ ՀԱՇՎԱՌՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ

	1. Հայաստանի Հանրապետության ֆինանսների նախարարություն
	10.08.2023թ.

	
	01/2-1/15654-2023

	Ս.թ. հուլիսի 26-ի Ձեր թիվ 01/3-2/45559-2023 գրությամբ ներկայացված` «Վերամշակում՝ մաքսային տարածքում», «Վերամշակում՝ մաքսային տարածքից դուրս» և «Վերամշակում՝ ներքին սպառման համար» մաքսային ընթացակարգերով ձևակերպված ապրանքների հաշվառման կարգը սահմանելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է ի գիտություն:

	2. Հայաստանի Հանրապետության արդարադատության նախարարություն
	29.08.2023թ.

	
	//38670-2023

	«Վերամշակում՝ մաքսային տարածքում», «Վերամշակում՝ մաքսային տարածքից դուրս» և «Վերամշակում՝ ներքին սպառման համար» մաքսային ընթացակարգերով ձևակերպված ապրանքների հաշվառման կարգը սահմանելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
Նախագծի հավելվածի 8-րդ կետի համաձայն՝ 
«Հաշվետվությունները ներկայացվում են վերամշակման գործողությունների իրականացումից հետո՝ վերամշակման համար մաքսային մարմնի կողմից սահմանված ժամկետի ավարտից առնվազն 3 աշխատանքային օր առաջ»:
Նախագծի հավելվածի 9-րդ կետի համաձայն՝
«Անկախ սույն կարգի 8-րդ կետից, նախքան հաշվետվությունների ներկայացման համար սահմանված ժամկետի ավարտը, մաքսային մարմինը կարող է հայտարարատուից պահանջել հաշվետվությունների ներկայացում՝ Համակարգի միջոցով, իսկ մինչև Համակարգում համապատասխան փոփոխությունների իրականացումը՝ էլեկտրոնային եղանակով կամ անհաղթահարելի ուժի ազդեցության առկայության դեպքերում՝ թղթային եղանակով հարցում ուղակելով հայտարարատուին»:
 Անդրադառնալով իրավական որոշակիության սահմանադրական սկզբունքին իրավական ակտերի համապատասխանության հարցին՝ Հայաստանի Հանրապետության Սահմանադրական դատարանը, 2006 թվականի ապրիլի 18-ի ՍԴՈ–630 որոշմամբ, արձանագրել է. 
«(…) Տվյալ օրենքը պետք է համապատասխանի նաև Մարդու իրավունքների Եվրոպական դատարանի մի շարք վճիռներում արտահայտված այն իրավական դիրքորոշմանը, համաձայն որի՝ որևէ իրավական նորմ չի կարող համարվել «օրենք», եթե այն չի համապատասխանում իրավական որոշակիության (res judicata) սկզբունքին, այսինքն՝ ձևակերպված չէ բավարար աստիճանի հստակությամբ, որը թույլ տա քաղաքացուն դրա հետ համատեղելու իր վարքագիծը։
	Միաժամանակ ցանկանում ենք նշել, որ ՀՀ Սահմանադրական դատարանը «օրենք» ասելիս ի նկատի է ունեցել ոչ միայն նորմատիվ իրավական ակտերի տեսակ հանդիսացող օրենքները, այլ ցանկացած իրավական ակտ, այդ թվում նաև՝ իրավական ակտերի տեսակ հանդիսացող ենթաօրենսդրական նորմատիվ իրավական ակտերը:
	Ղեկավարվելով վերոնշյալով՝ անհրաժեշտ է հստակեցնել և խմբագրել Նախագծի հավելվածի 9-րդ կետում նախատեսված իրավակարգավորումը, քանի որ այդ կարգավորումից պարզ չի դառնում, թե ո՞ր դեպքում և ի՞նչ նպատակով մաքսային մարմինը, անկախ Նախագծի հավելվածի 8-րդ կետից, կարող է հայտարարատուից պահանջել հաշվետվությունների ներկայացում՝ նախքան հաշվետվությունների ներկայացման համար սահմանված ժամկետի ավարտը: 
Միաժամանակ անհրաժեշտ է հստակեցնել նաև Նախագծի հավելվածի 15-րդ կետը, քանի որ այդ կետում առկա է տրամաբանական անհամապատասխանություն:
	Ընդունվել է: Կատարվել են համապատասխան փոփոխություններ։

	3. Հայաստանի Հանրապետության էկոնոմիկայի նախարարություն
	31.08.2023թ.

	
	01/14646-2023

	ՀՀ էկոնոմիկայի նախարարությունը, քննարկելով «Վերամշակում՝ մաքսային տարածքում», «Վերամշակում՝ մաքսային տարածքից դուրս» և «Վերամշակում՝ ներքին սպառման համար» մաքսային ընթացակարգերով ձևակերպված ապրանքների հաշվառման կարգը սահմանելու մասին Հայաստանի Հանրապետության կառավարության որոշման նախագիծը (այսուհետ Նախագիծ), հայտնում է հետևյալը․
-	Առաջարկում ենք Նախագծին կից հավելվածով սահմանված Ձև N1-ի 5-րդ կետի   1)-ին ենթակետը հանել, քանի որ հետագա առևտրային նպատակներով օգտագործման համար պիտանի թափոնները ձևակերպվում են համապատասխան մաքսային ընթացակարգով, 
-	Ձև N1-ի 5-րդ կետի 2)-րդ ենթակետով տրված աղյուսակի 5-րդ և 6-րդ սյունակները հանել, հաշվի առնելով, որ 4-րդ սյունակում արդեն իսկ նշվում է թափոնների հանձնման թույլտվության համարը, իսկ դրանց հետագա ոչնչացումը իրականացվում է այլ կազմակերպությունների կողմից։ Աղյուսակում նախատեսել սյունակ, որտեղ կնշվի տեղեկատվություն՝ վերամշակողի կողմից ոչ պիտանի թափոնների ոչնչացման մասին փաստաթղթի վերաբերյալ,
-	Առաջարկում ենք Նախագծին կից հավելվածով սահմանված Ձև N1-ի 6-րդ կետի և Ձև N2-ի 4-րդ կետի վերնագրերը խմբագրել՝ ըստ «Մաքսային կարգավորման մասին» օրենքի 120-րդ և 130-րդ հոդվածների։
	1․ Չի ընդունվել: Հաշվետվություններում համապատասխան տեղեկատվությունն արտացոլված է վերամշակման արդյունքների՝ մաքսային մարմինների կողմից հաշվառման և հսկողության նպատակներով։ Միաժամանակ, համապատասխան տեղեկատվությունն արտացոլվում է նաև վերամշակման թույլտվության մեջ և տեղեկատվությունը հաշվետվության մեջ նախատեսվում է համադրման նպատակով։
2․ Ընդունվել է ի գիտություն։
Համապատասխան փաստաթղթի և թափոնների ոչնչացման վերաբերյալ առաջարկվող լրացումներն արդեն իսկ նախատեսված են տվյալ աղյուսակով։
3․ Ընդունվել է։ Նախագծի համապատասխան կետերում հղում է կատարված «Մաքսային կարգավորման մասին» օրենքին։

